
NOTA DE PRENSA
Financiado pola Consellería de Emprego, Comercio e Emigración, da Xunta de Galicia 
AFAGA desenvolve un novo Programa Integrado de Emprego (PIE) para mellorar a inserción laboral de 100 demandantes de emprego de Pontevedra
· O PIE inclúe orientación laboral, talleres e formación, para lograr que o 50% dos participantes asinen un contrato antes de novembro de 2025
Vigo, xoves 24 de outubto de 2024.-  A Asociación de Familiares de Enfermos de Alzheimer e outras demencias de Galicia (AFAGA) foi beneficiaria dun novo Programa Integrado de Emprego (PIE), para mellorar a empregabilidade e inserción laboral dun centenar de demandantes de emprego da provincia de Pontevedra e conseguir que polo menos a metade firme un contrato de traballo antes de novembro de 2025.

O PIE 2024/2025, financiado pola Consellería de Emprego, Comercio e Emigración da Xunta de Galicia, diríxese a mulleres desempregadas e/ou vítimas de violencia de xénero (VVX), mozos menores de 30 anos con ou sen cualificación, persoas migrantes con residencia por arraigamento para a formación, en risco de exclusión social e persoas con discapacidade.
Os participantes recibirán orientación laboral individual e grupal, realizarán talleres de desenvolvemento persoal e habilidades brandas, e cursos de formación en especialidades do SEPE en tres itinerarios: dixital (formación en IA ou márketing dixital entre outros), sociosanitario (coidadores de persoas dependentes, auxiliares de xeriatría e auxiliares de animación xerontolóxica) e de loxística e transporte (operarios, despachadores de almacén, operarios de almacén, repartidores, distribuidores e mensaxeiros), ademais dun itinerario transversal (monitores de comedor escolar e acompañantes de transporte escolar). Poderán realizar prácticas profesionais non laborais en empresas de referencia, para aplicar os coñecementos adquiridos, coñecer as funcións para desempeñar e demostrar as súas habilidades ante posibles empregadores/as.
AFAGA é un referente na provincia de Pontevedra en coidados e atención a persoas con Alzheimer e outras demencias e en formación a profesionais e familiares, cunha rede de centros e recursos propios, ademais de colaborar con outras entidades e empresas do sector da dependencia. Por iso, ofrece aos integrantes do programa un itinerario sociosanitario completo, con formación e prácticas profesionais para enfocar a súa procura de emprego cara a un dos sectores actuais con maior oferta de emprego, o do sector dos coidados.
Para máis información sobre o PIE: orientacion@afaga.com e no teléfono: 674222196
Sobre AFAGA
A Asociación de Familiares de Enfermos de Alzheimer e outras demencias de Galicia (AFAGA), fundada en Vigo hai 30 anos, é unha entidade sen ánimo de lucro que realiza diferentes actividades para mellorar a calidade de vida das persoas con Alzheimer e outras demencias e a dos seus familiares. Ofrece información, asesoramento e orientación e busca achegar a realidade destas doenzas a entidades públicas e privadas, para dar resposta ás demandas do colectivo que representa, ademais de colaborar nas investigacións que se realizan sobre as demencias neurodegenerativas. En 2023, atendeu a 3.263 persoas, das que 451 eran persoas usuarias con demencia e 776 participantes en programas de prevención á deterioración, en 30 localizacións de 14 concellos da provincia de Pontevedra.

